
Cov Ntawv Lo Rau Ntawm Cov Hwj Tshuaj OTC

Cov tshuaj uas koj cia li mus yuav tau hauv
kiab khw uas tsis tas tau tus kws kho mob
daim ntawv sau mus yuav, yog hu ua cov
tshuaj OTC no.

Cov ntawv uas lawv lo rau ntawm
lub hwj tshuaj qhia koj txhua yam
uas koj xav paub kom koj thiaj li
xaiv tau yam tshuaj yog, thiab paub
siv cov tshuaj kom thiaj li tsis raug
xwm txheej.

Nov yog ib qho piv txwv txog ib
daim ntawv lo rau ib yam tshuaj
OTC. Nws qhia txog tej "Kev Tseeb
Ntawm Cov Tshuaj" uas tseem ceeb
heev.

"Tej Yam uas Muaj Nyob Hauv (Active Ingredient)" yog lub npe rau yam tshuaj ntawd. Nov
kuj qhia saib muaj pes tsawg lub tshuaj thiab. Txhua ntsiav tshuaj muaj 2 milligram rau yam
tshuaj ntawd.

"Tej Kev Siv (Uses)" qhia saib yam tshuaj ntawd yuav pab ntaus tej yam mob los sis tej teeb
meem dab tsi. Yam tshuaj no pab ntaus txoj kev phiv huab cua (allergies), xws li txham thiab
los ntswg.

Uses temporarily relieves these symptoms due to

allergies ■ sneezing ■ runny nose

Drug Facts
Active Ingredient (in each tablet)              Purpose
Chlorpheniramine Maleate 2 mg Antihistamine

"Lus Ceeb Toom" qhia saib leej twg yuav tsum tsis txhob siv yam tshuaj no. Yog tias koj mob
qhov muag (glaucoma) los sis mob ntsws cam (emphysema) koj yuav tsum nrog koj tus kws
kho mob tham ua ntej koj siv yam tshuaj no.

Warnings
Ask a doctor before use is you have
■ glaucoma ■ a breathing problem such as

emphysema

Hmong



"Lus Ceeb Toom" qhia koj tias koj yuav tsum ua li cas thiab tsis txhob ua tej yam dab tsi thaum
koj noj yam tshuaj no. Yog tias koj noj yam tshuaj no lawm, koj yuav tsum ceev faj zoo thaum
koj tsav tsheb.

Warnings
When using this product
■ be careful when driving a motor vehicle or 

operating machinery
■ drowsiness may occur 

"Lus Ceeb Toom" kuj qhia tias muaj tau tej kev phiv los sis fab li cas. Yam tshuaj no tej zaum
yuav ua rau koj nkees nkees.

"Lus Qhia (Directions)" piav saib yuav noj yam tshuaj no npaum li cas. Cov neeg laus thiab cov
me nyuam uas muaj 12 xyoos rov saud yeej noj tau 2 lub tshuaj txhua txhua 4 mus rau 6 xuab moo.
Cov me nyuam uas muaj 6 xyoo mus rau 12 xyoos yuav tsum noj 1 lub tshuaj xwb. Noog koj
tus kws kho mob ua ntej koj muab yam tshuaj no rau ib tug me nyuam uas muaj 6 xyoo rov haud.

Tsis txhob noj tshuaj ntau tshaj qhov uas cov lus qhia hais tseg.

Directions
Adults and children 12 and over   take 2 tablets every 4 to 6 hours

not more than 12 tablets in 24 hours
Children 6 years to under 12 years  take 1 tablets every 4 to 6 hours

not more than 6 tablets in 24 hours
Children under 6 years                     ask a doctor

Muaj ntau yam tshuaj uas nyob hauv tej lub hwj uas cov me
nyuam qhib tsis tau. Tshuaj yeej lom tau cov me nyuam thiab.
Nco qab ntsoov muab txhua yam tshuaj cia rau ib qho chaw uas
cov me nyuam yuav pom tsis tau thiab ncav tsis cuag.

Qhov uas yuav pab koj kom zoo ntawm koj tus mob yog thaum koj nyeem daim ntawv lo rau
ntawm lub hwj tshuaj. Yog tias muaj ib yam dab tsi uas koj tsis to taub, cia li noog tus kws tshuaj.

Yog xav paub ntxiv txog cov tshuaj uas kws kho mob sau ntawv es thiaj li yuav tau thov saib
Cov Ntawv Lo Rau Ntawm Cov Hwj Tshuaj Uas Kws Kho Mob Sau Ntawv es thiaj li yuav tau.

Yog xav paub ntxiv txog cov ntawv ceeb toom thov saib Cov Ntawv Ceeb Toom.

Yog xav paub ntxiv txog tej kev phiv los sis fab tshuaj thov saib Tej Kev Phiv Los Sis Fab.

